Тема. Сыйныф бүлмәсен бизәү. Чыршы уенчыклары ясау
(Технология. 1 сыйныф)
Максат: балаларның кар бөртекләре турында күзаллауларын формалаштыру;
Тәрбия бурычы: табигать матурлыгына соклана белү хисләре тәрбияләү;
Үстерү бурычы: балаларның конструкцияләү буенча эшчәнлекләрен үстерү;
Белем бирү бурычы: иң гади билгеләр-символлар кулланып, кар бөртегенең үзлекләрен әйтергә өйрәтү;
Төп белем бирү өлкәсе: танып белү;
Интеграль белем бирү өлкәләре: аралашу, иҗади сәнгать, музыка, социальләштерү;
Методик алымнар һәм чаралар: күзәтү, табышмак чишү, сүзле уен, әңгәмә, сорауларга җавап;
Җиһазлау: карточкалар (символлар), кар яву күренеше сурәтләнгән иллюстрация, 2×30 см., слайдлар;
Кирәкле материаллар: ак А4 бите, шаблоннар, карандаш, җилем, кайчы;
Сүзлек өстендә эш: кар бөртеге, канатлары, ак, зәңгәр, йомшак, салкын, эри, шыгырдый;
Алдан үткәрелгән эш: «Кар ява» сюжетлы картинасын карау; «Кар кая китте?» тәҗрибәсен үткәрү, урамда кар явуын күзәтү.

Дәрес барышы:
	Дәрес этаплары
	Укытучы эшчәнлеге

	1.Организацион момент
	Исәнмесез, балалар. Утырыгыз. Хәзер безнең технология дәресе. Тикшерик әле, барыгыз да дәрескә әзерме икән? Мин сезгә шигырь укыйм, сез игътибар белән тыңлагыз. Һәм тикшереп барыгыз дәрес өчен кирәкле булган барлык әсбаплар да бармы икән партагыз өстендә. 
Барлык әйберләр әзер:
Ябыштырырга, кисәргә.
Кайчы, җилем һәм кәгазь 
Барысы да тәртиптә.
Карандаш та онытмадык, 
Тезеп куйдык барысын
Тотыныйк тизрәк эшкә
Эшебез гөрләп барсын.
Молодцы! Барысы да әзер икән, эшкә тотыныйк. 

	2. Дәреснең бурычын һәм максатын билгеләү
	У: Балалар, хәзер кайсы ай?
Б: Декабрь.
У: Дөрес. Ә декабрь – кайсы ел фасылын башлый?
Б: Кышны.
У: Кышын без – олылар да, кечкенәләр дә нинди бәйрәмне түземсезлек белән көтеп алабыз әле? Нинди бәйрәм икән ул? 
Б: Яңа елны
У: Иртә белән бүген безгә телеграмма килде. Кемнән дип уйлыйсыз?
Кемнең кигән киемнәре
Энҗе кар бөртекләре.
Кемнең көмеш күк сакалы,
Чәчләре, керфекләре?
Б: Ул Кыш бабай, Кыш бабай, һәркемгә таныш бабай.
У: Дөрес балалар. Хәзер телеграмманы укыйм:
ТЕЛЕГРАММА: Игътибар! Балалар, декабрь аенда минем остаханә эшли башлый. Сезнең өчен “Иң матур яңа ел уенчыгы” дигән конкурс игълан итәм. Конкурста катнашучыларның эшенә түбәндәге таләпләр куела: җиренә җиткереп башкару; матур һәм оригинал эш! Сезгә уңышлар телим. Тиздән күрешербез! Сәлам белән сезнең Кыш бабагыз! 
У: Балалар сезнең дә бу конкурста катнашасыгыз киләме? 
Б: Килә!
У: Алайса, без сезнең белән бүген яңа елга багышланган әйбер ясарбыз. Аның нәрсә икәнен белү өчен сезгә менә бу табышмакның җавабын белергә кирәк.
«Йолдыз-йолдыз вак кына,
Ак мамык сымак кына.
Өс киеменә куна,
Тәнгә тисә, су була».
Б: Кар бөртеге.

	3. Эш планын төзү.
	У: Хәзер мин сезгә рәсемнәр күрсәтәм. Шушы рәсемнәргә карап, сез минем сорауларга җавап бирегез. Игътибарлы булыгыз, аннары сезгә мөстәкыйль рәвештә кар бөртеге ясарга кирәк булачак.
[image: Описание: null]
У: Ул нинди материалдан эшләнгән?
Б: Кәгазьдән.
[image: Описание: null]
У: Ул нинди детальләрдән тора? 
Б: Ике өчпочмактан
У: Ничә өчпочмак кирәк? Аны ничек эшләгәннәр? 
Б: 2. Ике кәгазь бите алабыз. Икесен дә өчпомак чыгарлык итеп бөклибез.
[image: Описание: null]
У: Тагын нәрсә эшләргә кушкан?
Б: Тагын бер тапкыр өчпочмак чыгарлык итеп бөклибез.
[image: Описание: null]
У: Дөрес. Хәзер нишләргә кирәк?
Б: Кисәргә кирәк.
У: Әйе, лалә чәчәгенә охшатып кисәргә кирәк. Әле сез кечерәк, бүген мин сезгә шаблон бирәм. Сез шушы шаблон ярдәмендә, өчпочмакка карандаш белән төшерерсез һәм кисәрсез. Киләчәктә бу эшләрне сез үзегез генә башкарып чыгарсыз.
[image: ]
Рәсемгә карыйк әле, тагын нишләргә кирәк булыр икән?
Б: Тагын кисәргә кирәк.
У: Ничек итеп, кайсы ягыннан кисәбез. Күрсәтегез әле?
Б: (күрсәтәләр)

У: Афәрин, балалар. Менә кискәч, ачып карасак, безнең шушындый 4 таҗлы чәчәк килеп чыга икән.
[image: Описание: null]
- Димәк, кар бөртегенә охшата торган эшләрне башларга да чират җитте. Моның өчен нишләргә?
Б: Бөкләп ябыштырырга.
У: Игътибар итегез, һәр таҗда икешәр полосаны аралаштырып алып, бөклибез.

- Хәзер, әйдәгез, 1 нче рәсем белән соңгы рәсемне чагыштырыйк әле. Аерма бармы?

Б: Әйе, бар. 1 нче рәсемдә 8 таҗ, 2 нче рәсемдә 4 кенә таҗ. 
У: Ни өчен шулай икән соң ул?
Б: Рәсем буенча бер генә өчпочмак белән эшләнде, ә башта ике биттән ике өчпочмак ясап күрсәтелгән иде.
У: Димәк, тагын бер өчпочмктан шундый ук чәчәк ясарга кирәк булачак. Эш барышын аңладыгызмы? 
Б: Аңладык.
У: Тагын бер санап чыгыйк әле, нәрсәләр эшләргә кирәк икән?
Б: 1. Ике бит алабыз, ике квадрат кисәбез.
2. Тагын ике кат өчпочмаклар чыгарлык итеп бөклибез һәм полоскалар кисәбез (өзелеп чыкмаска тиеш!)
3. Полоскаларны бөкләп, ябыштырабыз. 
4. Ике өчпочмак белән дә шундый ук чәчәк ясыйбыз.
5. Ике чәчәкнең таҗларын ябыштырабыз.
У: (Әзер ике чәчәкне бер-берсенең арткы якларына ябыштырырга кирәклеген һәм ябыштырасы 2 чәчәкнең таҗлары 1 нче чәчәк таҗларының арасына туры килергә тиешлеген искәртә).
У: Балалар эшкә тотынганчы кайчы, җилем белән эшләү кагыйдәләрен искә төшереп алыйк әле.
1. Кайчы белән уйнама, кулыңда әйләндергәләмә.
2. Җилемне күзеңә якын китермә.
3. Эш беткәч, кулларыңны ю.
У: Алайса әйдәгез кар бөртеген ясарга эшкә тотыныйк. Эшне рәсемдә күрсәтелгән “адымнар” буенча башкарабыз.
Б: Мөстәкыйль эшлиләр.
У: Бүген без сезнең белән “Иң матур чыршы уенчыгы” дигән конкурста катнаштык. Сез бик матур кар бөртекләре ясадыгыз. Әлбәттә, мин бу эшләрне Кыш бабай конкурсына җибәрермен. Ә мин сезнең эшегезне “5” ле билгесе белән бәялим. Афәрин, балалар.

